
Қой шаруашылығы мал шаруашылығының ӛте қажетті және тиімді 

саласы. Себебі ол биологиялық ерекшелігіне байланысты табиғи жайылымды 

ең жақсы игеретін тӛрт түлік малдың пайдалысы. Мысалы, белгілі 

ғалымдардың зерттеу мәліметтері бойынша 600 түрлі шӛптің 570 түрін қой, 

80 аса түрін жылқы, 60 жақын түрін мүйізді ірі қара мал жейді екен [1]. 

Демек, қой тұқымдары оларды шӛл-шӛлейтті алыстағы жайылымдарды 

күзде, қыста, кӛктемде, жазда, яғни жыл бойы бағып-семіртіп етке ӛткізуге 

ыңғайлы мал түрі. Сонымен қатар, қой тұқымдары биологиялық 

ерекшеліктеріне, беретін ӛнімдеріне байланысты зоологиялық және 

ӛндірістік деп жіктеледі. Зоологиялық жіктеу қой құйрығының пішіні және 

ұзындығы негізінде, ал ӛндірістік жіктеу қой тұқымдарының негізгі ӛнімі 

негізінде жіктеледі [2]. Солтүстік ӛңірде ӛсірілетін қазіргі қой 

тұқымдарының басым бӛлігі етті-майлы бағыттағы қазақтың қылшық жүнді 

құйрықты қой тұқымы. Бұл қой тұқымы етті-майлы бағыттағы еділбай қой 

тұқымынан кішірек және ӛнімділігі тӛмендеу, әсіресе ет ӛнімділігі. Бірақ 

жергілікті жерлердің табиғи-климаттық ауа-райына, азықтық жағдайына 

жақсы бейімделген қой тұқымы. Дегенмен, соңғы жылдары малдардың ет 

ӛнімділігіне басымдылық берілуде, яғни нарықтық экономиканың 

сұранысына байланысты [3]. Ӛкінішке орай, аталған қазақтың қылшық жүнді 

құйрықты қой тұқымының саулықтары еділбай және т.б. қой тұқым 

қошқарларымен жүйесіз будандастырылуда. Атап айтқанда, ғылыми негізсіз, 

кез келген тегі белгісіз жергілікті саулықтарға тегі, асылтұқымдылығы, 

ӛнімділігі белгісіз әртүрлі етті-майлы бағыттағы еділбай тұқымы атын 

жамылған қошқарлар пайдаланылып, есепсіз тӛлдер алынуда және олардың 

ӛсіп-даму, азықтандыру жағдайлары да ғылыми -зертеуден тыс қалған [4].  

Сондықтан, біздің мақсатымыз солтүстік ӛңірдегі шағын және орта 

шаруашылықтарда ӛсірілетін жергілікті қазақтың қылшық жүнді құйрықты 

қойларының ет ӛнімділігін жүйелі түрде жоғарлату мақсатында оларға тегі, 

ӛнімділігі белгілі еділбай қошқарларын пайдалануды кӛздедік. Осы мақсатта 

Ақмола облысының «Табыс» шаруашылығында ӛсірілетін қазақтың қылшық 

жүнді құйрықты қой тұқымы саулықтарына асылтұқымды еділбай қой 



тұқымы қошқарлары пайдаланылды. Бастапқы пайдаланылған еділбай 

тұқымы қошқарларының тірілей салмағы 98-105кг болды, ал қазақтың 

қылшық жүнді қой тұқымы саулықтарының орташа салмағы 60-65 кг құрады. 

Салыстырмалы зерттеу мақсатында таза тұқымды, яғни қазақтың қылшық 

жүнді қой тұқымы қошқарлары да пайдаланылды. Олардың тірілей салмағы 

90-100 кг мӛлшерінде болды. Яғни, бір отар саулықтардың (606 бас) жартысы 

еділбай, ал жартысы қазақтың қылшық жүнді құйрықты қошқарларымен 

ұрықтандырылды. Ұрықтандыру мерзімі қараша айының басынан басталып 

желтоқсан айының ортасында аяқталды.  

Саулықтардың ұрықтану, ұрық қабылдау, тӛл беру кӛрсеткіштері 

қошқарлардың саулықтарды ұрықтандыруға дейінгі күтіп-бағу, азықтандыру 

және ұрықтандыру технологияларына байланысты [5]. 

Өндіргіш қошқарларды дайындау. Қощқарлар ұрықтандыру 

науқанынан екі ай бұрын дайындалды. Себебі, азық сапасы, жарық, ауа 

температурасы ұрық сапасына және оның  қалыптасуына әсер етеді және 

аталық ұрықтың қалыптасуынан шығуына дейін  55 күндей ӛтеді [6]. 

Сондықтан қошқарлар дайындау мерзімінде қуаттылығы нормаға сәйкес 

азық рационымен қамтамасыз етілді. Атап айтқанда, дайындық мерзімінде 

олар 100 кг салмаққа қуаттылығы 1,6-1,9 азық ӛлшемді және 145-175 г 

қорытылған протеинді рационмен , ал ұрықтану мерзімінде, сәйкесінше 2,1-

2,4 азық ӛлшемі және 230-290 қорытылған протеинді қуаттылықтағы 

рационмен қамтамасыз етілді. Рацион құрамында жайылым мен кӛк шӛптен 

басқа сұлы, арпа дәнді дақылдар ұнтағы (концентрат) болды. Ал күйіттенуші 

қошқарлар ұрықтану науқанынан бір ай бұрын дайындалды. Олардың 

тәуліктік рацион қуаттылығы 1,5-1,7 азық ӛлшемі жйне 120,160 г қорытылған 

протеинмен, ал ұрықтандыру мерзіміндегі рацион қуаттылығы 1,8-2,0 азық 

ӛлшемі мен 180-200 г қорытылған протеиннен тұрды (100 кг тірі салмаққа).  

 Саулықтырды дайындау. Қазақтың қой шаруашылығы ғылыми-

зерттеу институты ғалымдарының жүргізген тәжірибесі бойынша күйек алу 

мерзімінде қоңы жақсы қылшық жүнді саулықты, қоңы нашар саулықпен 

салыстырғанда алғашқы саулықтар 16 % артық қозы берген [7].  Сондықтан 

күйек алу (ұрықтандыру) науқаны басталарда бірде-бір ұрықтанатын 

саулықтар күйсіз болмауы қажет. Біз зерттеу жүргізген шаруашылықта 

саулықтарды күйек алу науқанына дайындау олардан қозыларын бӛлу 

бітісімен басталды. Себебі саулықтардың жаппай күйге келуі қозы 

бӛлінгеннен кейін кем дегенде 35-45 күннен кейін басталады. Яғни, 

саулықтарды ұрықтандыруға дайындау қыркүйек айының басында басталды.  

Күйекке түсетін саулықтарды қозыларынан айырғаннан кейін 

саулықтардың желіндерінің мастит ауруына шалдықпауы үшін оларды 10 

күндей суғарылуы аздап шектеулі құрғақтау жайылымға жайылып, жаңа 

жайылымға кӛшірілді. Саулықтардың тәуліктік жайылатын уақыты 14-15 

сағатқа дейін жеткізілді және тұзбен қамтамасыз етілді. Саулықтарды 

жайылымда жайып дайындау барысында, яғни 45-50 тәулікте 6-7 кг 

абсолюттік салмақ қосылып, қоңы кӛтерілді, ал тәуліктік салмақ қосуы 140-

145 г тӛңірегінде болды.   



Негізгі қошқарлар, күйіттеуші қошқарлар және саулықтар күйек 

(ұрықтандыру) науқанына дайын болғаннан кейін олар ұрықтандыру 

пунктіне шоғырландырылды. Аталған қошқарлар тобы мен саулықтар жеке-

жеке ұсталынды да, олардан ұрық алу және ұрықтандыру қараша айынынң 

бірінші жұлдызынан басталды. Саулықтардың ұрықтану нәтижесі 1-кестеде 

келтірілді.  

 

1 кесте - Ұрықтандыру мерзіміндегі  саулықтардың тәулік бойынша 

күйге келу 

 

Бескүндіктер Күйлеген саулықтар 

Бас % Барлығы % 

Ұрықтануға түскен 

саулықтар, оның ішінде 

бескүндіктер 

- - 606 100 

1 01.11.17 - 05.11.17 10 - 25 1,6 - 4,1 74 12,2 

2 06.11.17 - 10.11.17 18 - 45 3,0 - 7,4 155 25,6 

3 11.11.17 - 15.11.17 19 - 47 3,1 - 7,7 164 27,1 

4 16.11.17 - 20.11.17 12 - 22 2,0 - 3,6 92,0 15,2 

5 25.11.17 - 29.11.17 9 - 15 1,5 - 2,5 59 9,7 

6 30.11.17 - 04.12.17 5 - 8 0,8 - 1,3 38 6,3 

Орташа және барлығы 5-47 0,8 - 7,7 582 96,0 

 

Шаруашылықтағы саулықтардың ұрықтандыру мерзіміндегі тәулік 

бойынша күйге келу жиілігін анықтау мақсатында (01.11.17 - 04.12.17) 

арнайы бақылау жүргіздік. Бақылау нәтижесі бойынша алғашқы бескүндік 

бойынша барлық 606 бас саулықтың 74 басы немесе 12,2 %, екінші 

бескүндікте 155 бас немесе 25,6%, ал үшінші және тӛртінші бескүндіктері, 

сәйкесінше 27,1 - 15,2 %, яғни 20 күн ішінде 606 бастың 485 басы немесе 80,0 

% қалыпты ұрықтандыру күйіне келді. Бақылау 30 күн бойы жүргізілді, яғни 

қалған 10 күнде 97 бас немесе 16,0% күйіне келді. Жалпы 30 күндік 

ұрықтандыру мерзімінде 606 бас саулықтардың 582 басы, яғни 96% 

күйлеріне келіп, белгіленген негізгі қошқарлармен ұрықтандырылды. Барлық 

ұрықтандырылған саулықтардың жартысы қазақтың қылшық жүнді 

құйрықты қошқарларымен, ал жартысы еділбай тұқымы қошқарларымен 

ұрықтандырылды.Қалған 18 бас немесе 4% саулықтарға қосалқы қошқарлар 

қосылды.  

Саулықтарды ұрықтандыру науқанында саулықтарды ұрықтандыру 

мезгіліндегі дәстүрлі технологиялар пайдаланылды. Яғни, саулықтарды 

таңертең күннің кӛзі шықпай тұрғанда, таңертеңгі салқында күйлеттірілді, 

себебі, күн шыққаннан соң саулықтар дұрыс күйлемейді. Күйлеген саулықтар 

күйттеуіш қошқарлар арқылы анықталды. Күйлеген саулықтар жеке 

топтастырылып негізгі қошқарлардың ұрығымен ұрықтандырылды. Ал күйі 

келмеген саулықтар ӛріске шығарылды. Саулықтарды ұрықтандыру 



мерзімінде ұрықтандыру үшін белгіленген қошқарлардың ұрығының сапасы 

тексеріліп отырды. Ұрықтың сапасын анықтау үшін микроскоп 

пайдаланылды. Негізінен ұрықтағы сперматазоидтың жиілігі (қоюлығы) мен 

белсенділігі, түсіне кӛңіл бӛлінді. Күйі келген ұрықтандырылған саулықтар 

бӛлек бағылып, ертеңіне екінші рет күйттеуші қошқарлар жіберілді. Күйі 

қайтпаған немесе дұрыс ұрықтандырылмаған саулықтар қайта ұсталып, 

екінші рет ұрықтандырылды. Саулықтарды ұрықтандыру науқаны бітудің 

соңында 10-15 күн табынға қосалқы қошқарлар жіберілді де, негізгі 

қошқарлар бӛлініп алынып жеке күтіп-бағуға қойылды. Саулықтардың 

тӛлдеу науқаны сәуір айының басына жоспарланды. Осы сәуір айында 

тӛлдеу науқаны қанағаттанарлық жағдайда ӛтуі үшін ұрықталған саулықтар 

қараша-желтоқсан айынан бастап ерекше күтімге алынды. Яғни, арнайы 

жасалынған рационға байланысты азықтандырылып және бағып-күтілді. 

